Հ Ի Մ Ն Ա Վ Ո Ր ՈՒ Մ
«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը տարածք տրամադրելու, Հայաստանի Հանրապետության 2012 թվականի պետական բյուջեում վերաբաշխում, հայաստանի հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը գումար հատկացնելու մասին»
ՀՀ կառավարության որոշման նախագծի ընդունման անհրաժեշտության վերաբերյալ
Սույն որոշման նախագծի ընդունումը պայմանավորված է այն հանգամանքով, որ ներկայումս ՀՀ գյուղատնտեսության նախարարության սննդամթերքի անվտանգության պետական ծառայության (այսուհետ՝ Ծառայություն) աշխատակազմն իր կառուցվածքային ստորաբաժանումներով աշխատանքային գործունեությունն իրականացնում է 3 տարբեր մասնշենքերում, որոնք գտնվում են քաղաքի տարբեր հատվածներում (Էրեբունի 12, Մամիկոնյանց 39 ա հասցեներում): Միաժամանակ որոշ կառուցվածքային ստորաբաժանումներ տեղակայված են «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության մասնաշենքում, որտեղ անվտանգության տեսանկյունից պետք է մուտք գործեն միայն տվյալ կազմակերպության աշխատակիցներին: Տարբեր մասնաշենքերում տեղակայումը խոչընդոտներ է առաջացնում աշխատանքի բնականոն, արդյունավետ և օպերատիվ կազմակերպման առումով: 
Նախագծի ընդունմամբ Ծառայության աշխատակազմն իր կառուցվածքային ստորաբաժանումներով կտեղակայվի մեկ մասնաշենքում, որը կնպաստի աշխատանքի առավել արդյունավետ կազմակերպմանը, կառուցվածքային ստորաբաժանումների միջև տեղեկատվության օպերատիվ փոխանակմանը, խորհրդակցությունների կազմակերպմանը, ինչպես նաև թղթային փաստաթղթաշրջանառության կազմակերպմանը:


Միաժամանակ Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխությունների և լրացումների կատարումը պայմանավորված է նախագծով հատկացվող տարածքի վերանորոգման անհրաժեշտությամբ:
Հայաստանի Հանրապետության գյուղատնտեսության 

նախարարության սննդամթերքի անվտանգության 

